
Seduta tal-25 ta' Ottubru, 2013

Appell Civili Numru. 73/1958/3

Maria mart |-imsiefer Philip Debono u b’nota tat-2 ta'
Marzu 1978 |-Avukat Dottor Alfred Grech fil-kwalita
tieghu ta’ kuratur tal-eredita gjacenti ta’ Filippo
Debono kif nominat b’digriet
tal-Qorti ta’ Ghawdex Gurisdizzjoni Volontarja
tas-6 ta’ Awwissu 1976, assuma l-atti tal-kawza
minflok |-imsemmi Filippo Debono, u b'digriet tal-10
ta’ Settembru 1992
il-gudizzju ghall-interess li kellha I-attrici gie trasfuz
fisem
Carmela armla ta’ Salvatore Vella, u
b’digriet tas-26 ta’ Novembru 2010 il-gudizzju gie
trasfuz

fisem Mary Debono, Edmund sive Eddie Vella u |-AIC
Guido Vella stante I-mewt ta’ Carmela Vella fil-mori
tal-kawza

V.

Avukat Dr Paolo Mercieca u P.L. Luigi Cutajar
b’digriet tat-2 ta’ Settembru 1958 kuraturi deputati
ghar-rapprezentanza ta’ I-imsiefer Francesco Galea u
b'digriet tal-24 ta’ Ottubru 1958,
gew imqgieghda barra mill-kawza I-imsemmija kuraturi
u minflokhom assumiet I-atti Rosa mart Michele Galea
bhala mandatarja tal-imsiefer binha Francesco Galea;
u b’digriet
tat-12 ta’ Novembru 1958 gie msejjah fil-kawza
|-Kanoniku Dekan Dun Francesco Camilleri bhala
mandatarju ta’ John Mifsud; u b'digriet tas-16 ta’
Dicembru 1999, Frank Galea gie konfermat biex
jassumi |-atti fismu personali u mhux bhala kuratur
deputat peress illi huwa kien Malta waqt il-
pronunzjament tas-sentenza moghtija fid-19 ta’
Ottubru 1999; u b'nota
tat-2 ta’ Frar 2000, Bernarda mart Anthony Galea
assumiet I-atti tal-kawza fil-kwalita taghha ta’
mandatarja tal-assenti Frank Galea; u b'digriet tas-16
ta’ Dicembru 1999 Anthony Galea gie konfermat bhala
kuratur fil-kwalita tieghu ta’ mandatarju ta’ Madame
Paulette Poly Missud armla tal-istess Jean Missud u
wliedu Thierry Missud,

Laurant Missud u Isabelle Missud mart Jean Pierre
Vienaud;

u b’nota tad-9 ta’ Marzu 2012 I-Avukat Dr Albert
Camilleri assuma I-atti tal-kawza bhala prokuratur tal-
imsiefer Frank Galea
minflok Bernarda Galea

1. Dan huwa appell tal-konvenut minn dikriet moghti
mill-Qorti  tal-Magistrati ~ (Ghawdex),  Gurisdizzjoni
Superjuri, Sezzjoni Generali, li ¢ahad it-talba tieghu biex
iressaq eccezzjoni ulterjuri u minn sentenza tal-istess gorti
li laqghet talba tal-atturi biex jirkupraw fond minghand il-
konvenut.

Pagna 2 minn 16
Qrati tal-Gustizzja



Kopja Informali ta' Sentenza

2. ll-fatti relevanti ghal dan l-appell huma dawn: Fic-
Citazzjoni li biha nbdiet din il-kawza I-atturi fissru illi
b’kuntratt tad-19 ta’ Awwissu 1957 fl-atti tan-Nutar
Giuseppe Cauchi, il-konvenut kien kiseb minghand certu
Anthony Mifsud I-utli dominju ta’ immobbli fin-Nadur,
Ghawdex, bin-numri 7 u 8 fi Pjazza San Pietru Pawl,
b’bieb iehor bin-numru 87 fi Triq tas-Sajd. Fissru wkoll illi
dan il-fond, hlief ghall-intrata bin-numru 7 fi Pjazza San
Pietru Pawl, huwa soggett ghal ¢ens perpetwu ta’ lira u
hames xelini (£1-05) fis-sena, waqt illi I-intrata bin-numru
7 fi Pjazza San Pietru Pawl hija soggetta ghal cens
temporanju ta’ erba’ xelini u nofs (4/6d) li jithallas lill-
Knisja Parrokkjali tan-Nadur u li, dejjem kif ighidu I-atturi,
meta nfethet il-kawza kien fadallu xi mija u ghoxrin (120)
sena biex jaghlaq.

3. B’¢edola tat-18 ta’ Awwissu 1958 l-atturi irkupraw
dawn |-immobbli mibjugha lill-konvenut “sia minhabba
konsorzju fic-¢ens kemm ukoll bit-titolu tal-vi¢inanza billi I-
fond mibjugh huwa soggett ghas-servitu li jir¢ievi |-ilma tal-
fond kontigwu possedut mill-istess esponenti”. L-atturi
ghalhekk fethu din il-kawza tallum biex il-konvenut
ibighilhom I-immobbili.

4. ll-konvenut ressaq I-e¢¢ezzjoni illi hu bigh il-fond il
certu John Mifsud wara li dan kien irkuprah minghandu
b’¢edola tal-25 ta’ Lulju 1958 “bid-dritt ta’ konsangwinita u
bi kwalunkwe dritt iehor li lilu jista’ jikkompeti bil-ligi”, li fil-
fehma tal-ec¢cCipjent huwa aqwa mid-dritt vantat mill-atturi.
B’konsegwenza ta’ din I-e¢¢ezzjoni ssejjah fil-kawza John
Mifsud li wkoll ressaq |-e¢¢ezzjoni illi d-dritt tieghu ghall-
irkupru huwa agwa minn dak tal-atturi.

5. L-atturi ghalhekk fethu kawza ohra, ukoll quddiem
l-ewwel qorti, fl-ismijiet Maria Debono et v. Kanonku
Dekan Francesco Camilleri nomine et (Citazzjoni numru
14/1959) [“it-tieni kawza”] biex jattakkaw i¢-cedola ta’
rkupru ta’ John Mifsud u I-bejgh maghmul lill-istess John
Mifsud ghax qalu li kien hemm simulazzjoni.

6. |z-zewg kawzi bdew jinstemghu flimkien, izda fid-
19 ta’ Ottubru 1999 |-ewwel gorti gatghet il-kawza tallum
(numru 73/1958) billi ¢ahdet it-talbiet tal-atturi wara i
sabet illi l-attrici ma kinitx konsorti fl-utli dominju ghax il-
komunjoni kienet pro diviso mhux pro indiviso, u illi s-
servitu li fugha kienet imsejsa l-allegazzjoni ta’ vi¢inanza

kienet intemmet. L-atturi appellaw u din il-gorti,
b’'sentenza tat-30 ta’ Jannar 2004, laqghet |-appell u
iddecidiet hekk:

‘(@) ... thassar u tirrevoka s-sentenza appellata Kkif
moghtija mill-Qorti tal-Magistrati (Ghawdex) Superjuri fid-
19 ta’ Ottubru 1999 ...;

“(b) ... tiddikjara li I-attri¢i hi konsorti fl-utili dominju tal-
fond de quo ghall-finijiet tal-ligi dwar I-irkupru;

“(¢) tibghat I-atti lura lill-gorti tal-ewwel grad sabiex din
tiddeciedi skond il-ligi fuq it-talba attrici u fuq I-e¢cezzjoni
tal-kontro-parti konvenuta fid-dawl tal-konsiderazzjonijiet
maghmula hawn aktar il fuq f'din is-sentenza.”

7. ll-konsiderazzjonijiet li wasslu lil din il-qorti ghal dik
is-sentenza, u li jissemmew fil-paragrafu (¢), huma dawn:
“8. ... il-kawza in ezami hija impernjata fuq talba ta’

rivendizzjoni mill-parti appellanti derivanti mid-dritt ta’
rkupru li tghid li tgawdi u li huwa msejjes fuq zewq titoli. L-
ewwel dritt taghha, deskritt mill-attri¢ci bhala “li huwa I-
aktar importanti” in kwantu jinsab elenkat bhala [-ewwel
dritt fil-Kodici Civili (Kap. XXII, Edizzjoni 1942, artikolu
1510(1), illum abrogat), u cioe I-irkupru legali moghti lill-
komproprjetarji. It-tieni titolu mbaghad huwa dritt moghti
lis-sidien vicini, f'dan il-kaz bazat fuq jedd ta’ servitu.

“0. ll-gorti tosserva illi l-unika eccezzjoni specifika
moghtija mill-kontroparti konvenuta f'din il-kawza kienet is-
segwenti:

“Ili t-titolu ... tieghu ... huwa pozjuri ghal dawk tal-attrici.”

‘Fid-dikjarazzjoni li takkompanja din in-nota ta
eccezzjonijiet jinghad ukoll li I-konvenut “ghandu titolu
agwa mill-attur (recte attrici)”.

“Fil-fehma konsidrata ta’ din il-qorti kellu jsegwi mela (u
dan li ser jinghad in¢identalment jin¢idi wkoll direttament
fuq il-bgija tal-aggraviji) li I-ewwel qorti strettament langas
ma kien messha ikkunsidrat il-premessi attrici bhala i
geghdin jigu messi fid-dubbju mill-parti konvenuta, u dan
ghas-semplic¢i raguni li ebda e¢cezzjoni f'dan is-sens ma
giet hekk sollevata dwarhom. Anzi, kif giet ifformulata I-
ecctezzjoni surreferita tal-parti konvenuta din donnha
gieghda timplika u tikkon¢edi li ghalkemm I-attri¢i setghet
tivvanta xi titolu, it-titolu tal-konvenut kien superjuri ghal
dak taghha.

“‘Dwar l-aggravju li I-ewwel qorti iddecidiet li I-attrici mhix
konsorti ghall-finijiet tal-irkupru bla ma saret ec¢cezzjoni
mill-konvenut jew kjamat fil-kawza.

“13. Diga nghad supra li l-unika eccezzjoni mill-parti
konvenuta kienet dik biss li hija ghandha dritt pozjuri ghal
dak vantat mill-kontro-parti attri¢i. Setghet il-gorti
tiddeciedi |-kawza billi tichad iz-zewg premessi tal-attrici
kif dedotti fl-att tac-Citazzjoni bla ma kien hemm
ecctezzjoni espressa dwarhom?

“Din il-qorti jidhrilha li ghalkemm l-ewwel qorti setghet
liberament tillimita ruhha ghal dak li gie formalment
eccepit mill-parti konvenuta u tiehu I-premessi attri¢i bhala
konfermati in mankanza ta’ oppozizzjoni specifika
dwarhom mill-parti avversa, fl-istess wagt ma kien hemm
xejn milli jipprekludiha li tkun ukoll sodisfatta li dak i
ppremettiet |-attri¢i gie ppruvat u huwa legalment korrett.
... Bil-fatt li I-parti konvenuta ghazlet li tikkontesta t-titolu
jew dritt vantat mill-attrici bl-asserzjoni li hija ghandha
titolu pozjuri u superjuri hija inkorriet ir-riskju reali li I-
ewwel qorti setghet assumiet li ma kien hemm xejn aktar
X’jigi ppruvat mill-attri¢i u marret kwindi mill-ewwel biex
tikkunsidra |-ec¢tezzjoni li giet sollevata mill-parti
konvenuta. L-ewwel qorti dehrilha li xorta wahda ghandha
tisma’ u tiddeciedi fuq il-premessi tal-attrici u finalment
spi¢cat biex ¢ahdithom u waqgfet hemm. ...

“14. ... Fil-mertu, l-appellanti ghadha ssostni |li stante Ii I-
enfitewti ma gewx rikonoxxuti separatament mill-padrun
dirett hija kellha d-dritt tirkupra I-parti diviza |i Jiet
ittrasferita u dan billi, flimkien mal-parti tal-attrici, kienet
suggetta ghall-istess c¢ens.

“15. ... ll-partijiet jagblu li d-dritt tal-attrici sabiex tezercita
l-irkupru twieled mill-kuntratt datat I-14 ta’ Mejju 1869, fl-
atti tan-nutar Giuseppe Grima fejn il-fondi in kwistjoni
kienu ghadhom fond wiehed. B’kuntratt sussegwenti ta’
divizjoni maghmul fil-21 ta’ Gunju 1900, il-fond gie diviz.
Ma hemmx htiega li din il-qorti toqghod tifli I-atti li gew
esebiti mill-partijiet ghar-raguni li I-vertenza tirrivolvi dwar
kwistjoni ta’ interpretazzjoni legali. L-attrici tinsisti li stante
li I-proprjeta giet diviza f'porzjonijiet tal-utile dominju, hija
allura kellha dritt li tirkupra bit-titolu ta’ konsorzju.

€

“20. Ezami tal-kazistika in materja turi li I-maggor parti ta’
dawk id-decizjonijiet li jagblu mat-tezi konvenuta mxew
skond is-sentenza in re Formosa v. Perini moghtija mill-
Qorti tal-Appell fid-19 ta’ Mejju 1889 (vide Koll. Vol. XIl, p.
84). Perd jirrizulta li dak li gie hemm ritenut gie mibdul u
rizolt diversament. Hekk naraw li fis-sentenza in re
Giovanni Debono v Francesco Carabott moghtija minn din
il-qorti fid-29 ta’ Mejju 1925 insibu riferenza espressa ghal
tali kambjament interpretattiv ...

“22. Fil-fehma ta’ din il-qorti, din |-ahhar tezi, li tagbel mat-
tezi tal-parti attrici, tikkorrispondi mal-interpretazzjoni
korretta li kellha tinghata ghall-artikoli 1174 u 1261 tal-
Ordinanza VIl tal-1868 [u, wara, l-artikolu 1510 tal-Kodici
Civili (1942)] u ghalhekk l-aggravju tal-appellanti taht dana
l-aspett huwa fondat.

‘Dwar l-aggravju li l-ewwel qorti ddecidiet illi [-attrici
m’ghandhiex dritt ta’ vicinanza.

“23. Riferibbilment ghal dan l-aggravju, din il-gorti tibda
billi tosserva i bhal fil-kaz tal-premessa |-ohra fl-att tac-
Citazzjoni, ec¢cezzjoni proprjament diretta in opposizzjoni
ghal dina t-tieni premessa — jigifieri titolu ta’ rkupru bil-
vicinanza — ma nghatatx. ...

“24. L-appellanti ssostni li hija tgawdi inoltre titolu tal-
viéinanza a tenur tal-artikoli 1510 u 1572 tal-Kodi¢i Civili
(1942). Tezisti soggezzjoni ta’ servitu fuq il-fond li |-attriCi
rkuprat, u dana skond Kkif jirrizulta mill-att tal-irkupru tac-
cedoli tal-irkupru u tal-kuntratt tal-partijiet maghmul fl-
1902. L-appellanti ssostni li I-partijiet ma kkontestawx din
is-servitu u langas ma nghatat ec¢cezzjoni dwarha. II-
kontroparti appellata, tul il-kawza, issottomettiet |i t-talba
tant din it-tieni premessa kellha tigi rigettata peress i |-
attrici nagset milli tipproduci prova attendibbli dwar I-
ezistenza u n-natura ta’ din is-servitu. F’kull kaz, I-attrici
mhux veru tgawdi tali titolu ta’ vic¢inanza, kif jirrizulta mir-
relazzjoni pertali tal-AlC J.P. Dimech u kif ukoll jemergi
mill-kuntratt datat 6 ta’ Marzu 1907 in atti tan-nutar Angelo
Cauchi li jistipula li “in caso di costruzione da parte di esso
Giuseppe Camilleri questi, ove gli sara praticabile e
possibile, si obbliga far cessare la sudetta servitu di
acque”. L-ewwel qorti abbracc¢jat kompletament dak li

ssottomettew il-konvenuti u ¢ahdet it-talba attrici kwantu
bazata fuq din it-tieni premessa.

“25. Bhala aggravju l-appellanti tissottometti li [-ewwel
gorti strahet fuq certifikat peritali maghmul ex parte, mhux
guramentat, u mimli inCertezzi u ipotesijiet billi I-perit

imgabbad langas biss ma spezzjona |-fond tal-attrici.
Minbarra dan, il-kuntratt tal-1907 li ghalih tirreferi I-qorti
fis-sentenza appellata kien jispecifika biss kundizzjoni
dwar is-servitu fil-kaz li ssir xi kostruzzjoni fil-fond, li fil-fatt
ma kienx hemm ...

“26. ... l-ewwel qorti ghazlet li tammetti u tistrien fuq
prova teknika ex parte, li langas ma jirrizulta li giet
ikkonfermata bil-gurament, u fl-istess waqt skartat ghal
kollox prova ta’ arkitett iehor ex parte, din id-darba
mqgabbad mill-parti attrici ... minghajr ma tat xi raguni I-
ghala kienet gieghda taccetta 'l-wahda u tiskarta lill-ohra.
Fil-fehma kunsidrata ta’ din il-gorti, fdan il-kaz u
riferibbilment ghall-premessa tal-attrici dwar titolu ta’
vi¢inanza, il-htiega ta’ nomina ta’ perit tekniku gudizzjarju
kienet sine qua non, amenocche ma kienx il-kaz fejn il-
gorti stess izzomm access hi biex tikkostata certi fatti de
visu. L-attri¢i ssostni li mhux minnu li sar bini fil-fond,
mentri |-parti avversarja tghid bil-maglub. Dik li tissejjah
‘relazzjoni” ... annessa man-nota ta’ osservazzjonijiet tal-
konvenut fil-21 ta” April 1998 m’hijiex hlief ittra deskrittiva
indirizzata lill-avukat tal-konvenut intiza biex tforni taghrif
utli lill-konsulent legali tal-konvenut. Certament, dan mhux
l-ahjar mod kif issir il-prova li kienet mehtiega li ssir fic-
cirkostanzi. Meta l-istess legali tal-konvenut jattakka lill-
attrici b’nuqqgas ta’ provi dwar it-titolu ta’ rkupru bil-
vicinanza, huwa gustament jaghmel il-kumment segwenti,
“Illi infatti fil-gurisprudenza nostrana fkazi simili ta’ titolu
ta’ rkupru minhabba vi¢inanza I-grati dejjem innominaw
perit arkitett biex jisma’ I-provi u jistabilixxi jekk tezistix din
is-servitu kif ukoll in-natura tal-istess servitu”.

“Fejn din il-gorti ma tagbilx pero mal-konvenut hu meta
dan jippretendi li ghal tali mankanza, allura I-ntija kellha
taga’ fuq l-attrici. L-attri¢i, bhalma ghamel in segwitu I-
istess konvenut, tellghet provi ex parte permezz ta’ perit
taghha. Id-dmir tal-ewwel qorti kien li jew tqis dak li kull
perit hekk nominat kellu xi jghid jew, kif suppost li kellha
timxi, tinnomina perit gudizzjarju. Meta si trattava ta’ fatti

dagstant kombattuti u kontrastati, I-ewwel qorti zbaljat
meta strahet fuq dak li kiteb perit ex parte u waqgfet hemm.
Bl-istess mod, kien ukoll kollu inutli I-ezercizzju tal-ewwel
gorti li togghod tapplika x’kien jghid u jipprovdi I-kuntratt
datat 6 ta’ Marzu 1907 maghmul min-nutar Angelo Cauchi
meta I-fatti dwar is-servitu ma kienux gew stabiliti u
accertati effettivament kif titlob il-ligi. Ghalhekk dana I-
aggravju gieghed jintlaga’ fis-sens li d-decizjoni tal-ewwel
gorti dwar din il-premessa ta’ titolu ta’ rkupru bil-vi¢inanza
gieghda tigi revokata u rimandata ghall-konsiderazzjoni
tal-ewwel qorti, liema decizjoni minn dik il-qorti ghandha
tittiehed wara li tkun innominat perit gudizzjarju biex
jestendi relazzjoni dwar dan il-punt.

“28. Dan maghdud, il-qorti ghal darb’ohra tirrileva li qabel
ma |-ewwel gorti tibda I|-indagni taghha dwar it-titolu
derivanti mid-dritt tal-vi¢inanza vantat mill-appellant u,
partikolarment, it-titolu pozjuri vantat mill-eccCipjent
appellat bazat fuq konsangwinita, ikun ferm jagbel li fl-
ewwel lok dik il-qorti tissoprasjedi sakemm tiddeciedi I-
mertu fil-kawza |-ohra fl-ismijiet Maria Debono et v. Avukat
Dottor_Paolo Mercieca noe et (¢itaz. numru 14/59), u

dana peress li l-ezitu fdik il-kawza jista’ jincidi fuq il-
vertenza f'din il-kawza li ghadha mhix rizolta finalment.”
8. ll-konvenut talab li tithassar din is-sentenza tat-30

ta’ Jannar 2004, u li l-appell jinstema’ mill-gdid, taht I-artt.
811 et seqq. tal-Kodic¢i ta’ Organizzazzjoni u Proc¢edura
Civili ghax qal illi wara s-sentenza nstab dokument degéiziv
— kuntratt tal-31 ta’ Awissu 1931 fl-atti tan-Nutar
Francesco Gauci — li huwa ma kienx jaf bih jew li ma
setax igibu gabel is-sentenza. Din il-qorti izda b’sentenza
tat-2 ta’ Marzu 2007 cahdet it-talba ghax qalet illi I-
konvenut seta’ gab id-dokument gabel is-sentenza, u
ghalhekk id-dokument ma ghadux producibbli fdan I-
istadju.

9. L-atti tal-kawza marru lura quddiem I-ewwel qorti li
izda waqqgfet is-smigh sakemm tingata’ t-tieni kawza. L-
ewwel qorti mbaghad qatghet it-tieni kawza b’sentenza
tad-19 ta’ Dicembru 2008 li biha ¢ahdet it-talba tal-attrici

Recte, Maria Debono et v. Kanonku Dekan Francesco Camilleri nomine

ghat-thassir tal-bejgh maghmul lil John Mifsud. L-atturi
appellaw u din il-gorti, b’sentenza tal-5 ta’ Ottubru 2010,
lagghet I-appell u iddecidiet hekk:

“... thassar u tirrevoka s-sentenza moghtija mill-ewwel
gorti fid-19 ta’ Dicembru 2008, u tghaddi biex tilga’ ... t-
talba attrici kif dedotta u kwindi tiddikjara bhala null u
minghajr effett I-irkupru tal-konvenut [John Mifsud] u I-
konsegwenti rivendizzjoni “

10. Is-smigh ta’ din il-kawza tallum ghalhekk seta’
jitkompla quddiem |-ewwel qorti li hatret perit gudizzjarju
sabiex jirrelata dwar il-vicinanza, i.e. jekk I-immobbli li
dwarhom saret il-kawza humiex soggetti ghal servitu favur
proprjeta tal-atturi.

11. B’rikors tad-19 ta’ Settembru 2011 il-konvenut talab
illi jithalla jressaq eccezzjoni ulterjuri “dwar ... id-dritt
tieghu li jzomm il-fond ghax ghandu dritt fuqu pozjuri ghal
dak tal-attri¢i”, izda I-ewwel gorti ¢ahdet it-talba b’dikriet
tad-19 ta’ Ottubru 2011. B’rikors iehor il-konvenut talab
lill-ewwel gorti thassar contrario imperio d-dikriet tad-19 ta’
Ottubru 2011. Din it-talba wkoll giet mi¢huda b’dikriet tat-
22 ta’ Gunju 2012 — li minnu gieghed isir appell — wara li |-
ewwel Qorti ghamlet dawn il-konsiderazzjonijiet:

‘... il-kkonvenut ma kellu xejn xi jwaqqgfu milli jgajjem din I-
ecctezzjoni a tempo vergine tal-prezentata tan-nota tal-
eccezzjonijiet tieghu izda minflok ghazel |i jiddefendi |-
pozizzjoni tieghu b'difiza differenti. Dik kienet ghazla
tieghu. Certament li ma jistax issa fdan I-istadju meta I-
kawza hija oltre milli matura u wara s-sentenza tal-Qorti
tal-Appell li ma abbraccjatx it-tezi tieghu jittenta jressaq
difiza gdida u jerga’ jiftah il-provi mill-gdid.”

12. L-ewwel qorti mbaghad qatghet il-kawza
b’sentenza tat-22 ta’ Novembru 2012 — |i minnha wkoll
gieghed isir dan l-appell — billi laqghet it-talbiet tal-atturi u
ddikjarat illi “I-irkupru ezercitat mill-attrici bis-sahha tac-
cedola ... tat-18 ta’ Awwissu 1958 huwa validu u legali u
ghaldagstant il-proprjeta in kwistjoni tappartjeni lill-atturi”,
wara li ghamlet dawn il-konsiderazzjonijiet:

“... il-posizzjoni tal-partijiet fil-prezent hija li in segwitu
ghas-sentenza fl-ismijiet Maria Debono mart |-imsiefer
Philip Debono et v. Kanonku Dekan Francesco Camilleri
noe et (Cit nru 14/1959) l-e¢cezzjoni tal-jedd pozjuri i I-
konvenuti u |-kjamat fil-kawza ressqu fdin il-kawza sfat

fix-xejn. Dan peress li ladarba |-Qorti tal-Appell iddikjarat
bhala null u bla effett I-irkupru ... ta’ John Mifsud u I-
konsegwenti rivendizzjoni jirrizulta li ¢-Cedola tal-irkupru
ta’ Maria Debono kienet |-unika talba valida li kien hemm
ghall-irkupru. Madankollu I-post in kwistjoni ghadu fuq
iIsem Francesco Galea.

“Isegwi ghalhekk li m’ghadx hemm aktar konkors ta’
drittijiet tal-irkupru. Kif diga gie fuq rilevat fis-sentenza
moghtija mill-Qorti tal-Appell fit-30 ta’ Jannar 2004 diga
gie dikjarat li ‘l-attrici hi konsorti fl-utili dominju tal-fond de
quo ghall-finijiet tal-ligi dwar l-irkupru’.

“llli din il-qorti xorta wahda se tghaddi biex tezamina t-
titolu ta’ vicinanza vantat mill-attrici a tenur tal-artikolu
1174 tal-Ordinanza VIl tal-1868 u fl-artikolu korrispondenti
nru 1510 u 1572 tal-Kodici Civili tal-1942.

‘Is-soggezzjoni tas-servitu tal-fond tirrizulta mill-att tal-
irkupru tac-Cedoli tal-irkupru u tal-kuntratt tal-partijiet
maghmulin fis-sena 1907 ...

‘i infatti jirrizulta li fit-8 ta’ Novembru 1906 Giuseppe
Camilleri (missier Maria Debono) b’¢edola ta’ rekatt
irkupra mill-poter ta’ Giuseppe Azzopardi I-fond numru 6,
kif ukoll irkuprah Nicola Mifsud permezz ta’ ¢edola ta’
rkupru tal-21 ta’ Dicembru 1906. It-tnejn irkupraw bid-dritt
ta’ proprjeta u bis-servitu tal-ilma li huwa titolu ta’
vicinanza skont il-ligi ta’ rkupru. Sussegwentement dawn
it-tnejn gew fi transazzjoni datata 6 ta’ Marzu 1907 |i in
forza tieghu cCertu partijiet tal-fond indikati fl-att imsemmi
gew assenjati lil Michele Mifsud ghan-nom ta’ ibnu Nicola
Mifsud li kienet tikkomprendi I-entrata u parti mill-bitha li
kellhom jigu segregati mill-bgija min-naha tat-tramuntana.
ll-parti I-ohra tal-fond ta’ wara tal-post nru 6 Piazza Chiesa
hadu Giuseppe Camilleri.

‘F’'dan il-kuntratt ta’ transazzjoni nsibu klawzola numru
tnejn ‘Che l'acqua piovana del detto cortile e di detta
entrata e quella anche piovana da passare da sul muro
divisorio di questo stesso cortile deve continuare a
passare verso i beni vicini di detto Nicola Mifsud’. Jirrizulta

wkoll li I-partijiet kienu gabbdu I-Perit Luigi Vella sabiex
ihejji relazzjoni liema rapport huwa anness mal-kuntratt.
F'din ir-relazzjoni jinghad |i I-perit ‘avendo preso in

considerazione i patti tra essi Camilleri e Mifsud convenuti
cioe che l'acqua piovana debba continuare a passare da

sul muro che divide il cortile di detta casa delle due
stanzette contigue verso i beni di esso Mifsud’. Aktar 'l
isfel jinghad ‘che [l'acqua piovana dei cortile debba
continuare a correre su i beni di esso Mifsud'.

“Irid jinghad ukoll li fdan l-istess kuntratt diet inserita wkoll
il-hames klawzola li tistipula li ‘in caso di costruzione da
parte di esso Giuseppe Camilleri questi ove gli sara
praticabile e possible si obbliga di far cessare la suddetta
servitu di acqua’.

“Fl-atti giet ukoll ezebita dikjarazzjoni maghmula minn
Senior Health Inspector datata 2 ta’ Gunju 1998 li minnha
jirrizulta li saret spezzjoni fil-fond numru 6, Pjazza San
Pietru u San Pawl, Nadur, fil-hin tal-ispezzjoni nhar it-12
ta’ Mejju 1998 ‘a quantity of water was drained from the
roof onto water channel draining into rain water pipe and
after a few seconds water was visibly flowing onto garden
adjacent to the back of premises in question’.

“llli mir-relazzjoni tal-Perit Tekniku Joseph Mizzi li ac¢eda
fil-fond tal-kontendenti u rrelata hekk :

“ll-fondi tal-kontendenti, li huma adjaéenti, jinsabu fil-
pjazza ta’ San Pietru u San Pawl fin-Nadur. Il-fond tal-
atturi jgib in-numru 6(5) filwaqt li I-fond tal-konvenuti jgib
in-numri 7(6) u 8(7).

Meta |-esponent spezzjona dawn iz-zewg fondi huwa
nnota li fil-bitha tal-atturi tinsab togba zghira ... L-art ta’
din il-bitha tagleb ghal go din it-togba u meta ntefa’ I-ilma
gol-bitha l-ilma baga’ hiereg minn din it-togba u spic¢¢a fil-
gnien tal-konvenuti.

“Adjacenti ma’ din il-bitha tinsab kamra tad-W.C. u
washand basin li hija msaqqgfa aktar fil-baxx mill-ewwel
sular u l-ilma tax-xita li jaga’ fuq il-bejt taghha jinzel ukoll
fil-bitha u naturalment dan I-ilma jispi¢¢a barra fil-gnien
tal-konvenuti.

“Illi oltre dan, din il-qorti kif presjeduta a¢cediet ukoll fil-
fondi in kwistjoni proprju fil-15 ta’ Gunju 2011 u mill-verbal
tal-istess access jirrizulta wara li I-qorti ac¢ediet fil-fond
numru 7 hekk ‘ll-qorti wara li kompliet tac¢edi f'dan il-fond
accediet flimkien mal-partijiet fil-parti li kienet bitha u qed
tigi murija t-togba li kien johrog minnha I-ilma mill-gaghna.

Fil-fatt wara illi l-atturi tefghu I-ilma mill-post taghhom
hareg I-ilma minnha.’

‘i minn dak kollu jirrizulta li s-servitu ghadha fil-fatt
ezistenti sal-lum. B’referenza ghall-klawzola numru hamsa
tal-kuntratt ta’ transazzjoni tal-1907 li gie invokat mill-
konvenut in atti ma jirrizultax li saru xi xoghlijiet ta’
kostruzzjoni u infatti dik il-klawzola tippresupponi xoghol
ta’ kostruzzjoni tali li jaghmilha prattikabbli u possibbli li
jnenni s-servitu. Ix-xoghol li sar jidher li kien biss li I-bitha
ssaqfet bil-perspex, b’mod Ii I-ilma tax-xita li gabel kien
imur mill-bitha ghall-fond kontigwu issa beda jinzel fuq is-
saqaf, ighaddi minn katusa u johrod minn fejn kien johrog
gabel. F’din il-klawzola kien hemm biss obbligu kun-
dizzjonali u sa ¢ertu punt gie mholli fid-diskrezzjoni ta’ sid
iI-fond dominanti. Bit-tisqif tal-bitha perd Camilleri ma
akkwista ebda possibilita gdida li jitfa’ I-ilma x'imkien iehor
biex b’hekk seta’ jnehhi s-servitu.”

13. B’rikors tas-7 ta’ Dicembru 2012 il-konvenut
appella kemm mid-dikrieti li ¢ahdu t-talba tieghu biex
iressaq ec¢cezzjoni ulterjuri “dwar ... id-dritt tieghu li jzomm
iI-fond ghax ghandu dritt fuqu pozjuri ghal dak tal-attri¢i” u
kemm mis-sentenza tal-ewwel qorti. L-atturi wiegbu fil-11
ta’ Jannar 2013 u fissru ghala, fil-fehma taghhom, I-appell
ghandu jigi mic¢hud.

14. L-ewwel aggravju tal-konvenut jolqot id-dikrieti Ii
¢ahdu t-talba tieghu biex jithalla jressaq eccezzjoni
ulterjuri. Dik it-talba saret taht l-artt. 728 u 731 tal-Kodici
ta’ Organizzazzjoni u Procedura Civili:

“728. (1) Bla hsara ghad-dispozizzjonijiet tal-artikolu 731
fil-kawzi li jsiru b’rikors guramentat [fiz-zmien relevanti,
b’¢Citazzjoni] I-e¢cezzjonijiet kollha sew jekk dilatorji jew
dwar il-meritu  ghandhom jinghataw fir-risposta
guramentata [fiz-zmien relevanti, fin-nota ta’
eccezzjonijiet] skont il-kaz. Dawk |-e¢¢ezzjonijiet li jolqtu |-
meritu ghandhom jinghataw bla hsara ta’ dawn I-
eccezzjonijiet dilatoriji.

“(2) Ebda eccezzjoni ohra ma tista’ tinghata f'waqt iehor
tal-kawza; b’dan li I-qgorti tista’ meta jsirilha rikors mill-
konvenut jew appellat tippermetti li jinghataw iktar
ecctezzjonijiet, jekk din tkun sodisfatta li kien hemm
ragunijiet validi I-ghaliex ma jkunux inghataw fin-nota tal-
eccezzjonijiet jew fir-risposta.

“731. Id-disposizzjonijiet tal-artikolu 728 ma jghoddux
ghal dawk |-ec¢tezzjonijiet |i jistghu b’disposizzjoni
espressa ta’ dan il-Kodi¢i jinghataw fkull waqt tal-
procedimenti, jew ghal e¢¢ezzjonijiet li jingalghu waqt il-
kawza.«

15. ll-konvenut fisser illi meta giet prezentata n-nota
tal-ec¢ezzjonijiet huwa kien diga bigh il-fond il John
Mifsud wara li dan kien irkuprah b’¢edola. Kompla fisser:
“illi ghalhekk I-unika eccezzjoni li setghet taghti Rosa
Galea bhala prokuratri¢i ta' binha, Frank Galea, kienet dik
li tat u cioe illi hija kellha bhala mandatarja ta’ binha
tirrivendi I-post lill-Kanoniku Frangisk Camilleri li rkupra
ghan-nom ta’ John Mifsud wara li kellha intima biex
tirrovendilu u i hija rrivendiet korrettement peress illi John
Mifsud kellu drittijiet pozjuri ghal dawk li ged tippretendi li
ghandha l-attrici;

“illi bis-sentenza fil-kawza fl-ismijiet Maria Debono et v.
Kanoniku Dun __Francesco Camilleri __nomine (Citaz.
14/1959) li ddikjarat l-irkupru ta’ John Mifsud null dan il-
fond rega’ gie jghajjat lill-konvenut Frank Galea,
ghalkemm ma jirrizultax jekk fir-Registru Pubbliku fil-fatt
illum ighaijjat lilu, u ghalhekk illum il-mertu ta’ din il-kawza
jikkoncerna biss lill-atturi presenti bhala aventi kawza ta’
Maria Debono u I-konvenut Frank Galea u issa |-
ecctezzjonijiet li tat Rosa Galea huma irrilevanti u I-
konfront irid isir mad-drittijiet vantati mill-attrici Maria
Debono u d-drittijiet ta’ Frank Galea;

“Illi biex jiddefendi ruhu ghalhekk Frank Galea jrid jigi
permess |li jaghmel |-ecCezzjonijiet tieghu billi dawna
ngalghu waqt il-kawza bhala konsegwenza tas-sentenza
filkkawza ¢itaz. 24/1959 u dana tikkontemplah il-ligi stess
— ara artikoli 728(2) u 731 tal-Kodici Civili [recte tal-Kodici
ta’ Organizzazzjoni u Procedura Civili] Kap. 12.”

16.  Fil-fehma ta’ din il-qorti I-e¢¢éezzjoni li jrid iressaq il-
konvenut ma hijiex inkompatibbli mal-e¢¢ezzjoni li fil-fatt
ressaq, u ghalhekk ma kien hemm xejn li jzommu milli
jressaghom it-tnejn flimkien, wahda bla hsara ghall-ohra,
fin-nota tal-e¢cezzjonijiet tieghu. Ghalhekk, la kien hemm
ragunijiet validi I-ghaliex |-e¢¢ezzjoni ma nghatatx fin-nota
tal-eccezzjonijiet, la hemm xi disposizzjoni espressa tal-
Kodic¢i li thalli li e¢cezzjoni bhal din tinghata f’kull waqt tal-
proc¢edimenti, u lanqgas hija ec¢ezzjoni li nqalghet waqt il-

kawza. Li gara hu li I-konvenut ghazel difiza u mhux ohra
li seta’ ressaq flokha jew flimkien maghha u, issa li dik id-
difiza falliet, irid jiggieled il-kawza b’mezz iehor ta’ difiza li
seta’ nqeda bih sa mill-bidunett, hamsin sena ilu.

17. L-ewwel qorti ghalhekk ghamlet sew li ¢ahditlu t-
talba u l[-appell mid-dikrieti relativi huwa michud.

18. L-ewwel aggravju dwar is-sentenza jghid hekk:

“Illi ghal dak li ghandu x’jagsam il-konvenut Frank Galea |-
ewwel qorti ma ezaminat xejn ghax ma hallitux jipprezenta
l-ecéezzjonijiet tieghu biz-zewg degrieti fug imsemmija, u,
ghar-rigward il-pretensjonijiet tal-attri¢i Maria Debono, fis-
sentenza taghha tat-22 ta’ Novembru 2012 ma ezaminat
prattikament xejn u accettat awtomatikament illi la darba
¢-Cedola ta’ John Mifsud giet dikjarata nulla allura I-unika
¢edola ta’ rkupru valida li fadal hija dik ta’ Maria Debono.

“Bir-rispett kollhu dan mhux korrett. Is-sentenza citaz
14/1959 msemmija mill-ewwel gorti ddikjarat I-irkupru ta’
John Mifsud null imma ma ddikjaratx li I-irkupru ta’ Maria
Debono kien validu. Din hija haga li kellha tinvestiga din il-
gorti fdin il-kawza biex tara jekk skond il-ligi tal-irkupru
Maria Debono kellhiex dritt li tirkupra. ...”

19. Dan ma hu minnu xejn. L-ewwelnett |-ewwel qorti
ghamlet sew li ma ezaminatx il-meritu tal-eccezzjoni
ulterjuri li ried iressaq il-konvenut ladarba, korrettement kif
rajna, cahditlu t-talba biex iressaq dik I-e¢cezzjoni.
Imbaghad, ma huwiex minnu illi “ac¢ettat awtomatikament
illi la darba ¢-cedola ta’ John Mifsud giet dikjarata nulla
allura l-unika ¢edola ta’ rkupru valida li fadal hija dik ta’
Maria Debono”. Kien ga hemm decizjoni ta’ din il-gorti fis-
sentenza tat-30 ta’ Jannar 2004 — li hija res iudicata u
torbot kemm lill-ewwel gorti u kemm lil din il-gorti — li tghid
illi “l-attrici hi konsorti fl-utili dominju tal-fond de quo ghall-
finijiet tal-ligi dwar I-irkupru”, u ghalhekk I-ewwel gorti ma
kellhiex ghalfejn, u anzi ma setghetx, terga’ tqis dan il-
meritu. Barra minn hekk — ghalkemm strettament ma
kellhiex ghalfejn ghax kien bizzejjed biex tintlaga’ t-talba
tal-atturi d-dikjarazzjoni li huma komproprjetarji tal-utli
dominju — l-ewwel qorti gieset ukoll jekk kienx hemm
vicinanza li wkoll taghti jedd ghall-irkupru.

20. Dan l-aggravju huwa ghalhekk mi¢hud.

21.  It-tieni aggravju huwa li l-atturi ma ghandhomx
konsorzju fl-utli dominju. Dan l-aggravju huwa msejjes fuq
tliet argumenti: (i) I-ewwel argument huwa illi meta saret
ic-Cedola ¢-¢ens kien fadallu anqgas minn ghaxar snin biex
jintemm, u ghalhekk ma kienx soggett ghal irkupru taht il-
ligi kif kienet fiz-zmien relevanti; (ii) it-tieni argument huwa
illi l-utli dominju li ghandhom I-atturi u dak li ghandu I-
konvenut ma nholqux bl-istess kuntratt izda b’kuntratti
differenti, u ghalhekk ma hemmx konsorzju; u (iii) it-tielet
argument, bla hsara ghall-argumenti I-ohra, huwa illi I-fond
tal-konvenut hu magsum fi tnejn u, fl-aghar ipotesi, f'parti
minnu biss hemm konsorzju fl-utli dominju u ghalhekk dik
il-parti biss tista’ tkun soggetta ghal irkupru.

22. Fil-fehma ta’ din il-gorti I-kwistjoni jekk hemmx
konsorzju fl-utli dominju jew le issa hija maghluga u
magtugha b’sentenza li saret res iudicata ghax is-
sentenza ta’ din il-gorti tat-30 ta’ Jannar 2004 tghid
inekwivokabilment illi “I-attri¢i hi konsorti fl-utili dominju tal-
fond de quo ghall-finijiet tal-ligi dwar l-irkupru”. Li gieghed
ifittex li jaghmel il-konvenut huwa li jerda’ jiftah dan I-
argument, haga illi I-ostakolu tar-res iudicata ma jhallihx
jaghmilha.

23. Bla ma hemm ghalfejn tqis il-meritu ta’ dan I-
aggravju |-qorti ghalhekk tichdu.

24.  L-ahhar aggravju jolgot is-servitu li bis-sahha
taghha |-ewwel gorti sabet li hemm vic¢inanza. IlI-konvenut
jikkontesta s-sejbien ta’ fatt tal-ewwel qorti, kif ukoll tal-
perit gudizzjarju mgabbad minnha, illi din is-servitu
ghadha fis-sehn sallum, u jghid ukoll illi, fl-aghar ipotesi,
parti biss mill-fond tieghu hija soggetta ghal din is-servitu.

25.  Kif ga nghad® il-kwistjoni jekk hemmx vi¢inanza jew
le hija x'aktarx akkademika ghax huwa bizZejjed biex
tintlaga’ t-talba tal-atturi d-dikjarazzjoni maghmula fis-
sentenza tat-30 ta’ Jannar 2004 li huma komproprjetar;ji
tal-utli dominju. F’kull kaz, ir-relazzjoni tal-perit gudizzjarju
hija ¢ara bizzejjed u turi bla ebda dubju illi I-fond tal-
konvenut huwa tassew soggett ghal servitu li jirCievi ilma
mill-fond tal-atturi, u din il-qorti ma tara ebda raguni ghala
tiddisturba I-konkluzjoni ta’ fatt i waslet ghaliha I-ewwel
gorti.

2 Para. 19, supra.

26.  Dan l-ahhar aggravju wkoll huwa ghalhekk mi¢hud.
27. Ghal dawn ir-ragunijiet il-qorti tichad I[-appell u
tikkonferma d-dikrieti u s-sentenza li minnhom sar I-appell.
Ghall-ghanijiet tal-art. 222 tal-Kodi¢i ta’ Organizzazzjoni u
Procedura Civili tahtar lin-Nutar Joanne Cauchi sabiex
jir¢ievi u jippubblika I-kuntratt relativ ta’ rivendizzjoni u lill-
Avukat Dr. Alfred Grech sabiex jidher bhala kuratur fisem
il-konvenut jekk dan jongos milli jersaq ghall-
pubblikazzjoni; tordna illi I-kuntratt jigi pubblikat fi zmien
tliet xhur millum fil-jum, hin u post |i jigu komunikati min-
nutar lill-partijiet.

28. L-ispejjez tal-appell u tal-kuratur ihallashom il-
konvenut; l-ispejjez tal-kuntratt ta’ rivendizzjoni u dawk
imsemmija fl-art. 1443 tal-Kodi¢i Civili illi jirrizultaw mill-
kuntratt tad-19 ta’ Awwissu 1957 fl-atti tan-Nutar
Giuseppe Cauchi jhallsuhom I-atturi.

< Sentenza Finali >

